
UTVIKLINGSMÅL

FOR 

BARNEHAGE OG SKULE

TOKKE KOMMUNE

Utviklingsmål for barnehage og grunnskule i Tokke kommune








Vedtak i kommunestyret 11.09.07

MENNESKESYN

I kultur og oppvekstetaten i Tokke kommune trur vi på kvart menneske som unikt og verdfullt. Vi trur at kvart menneske har evne til å utvikle seg og vekse.

Dette vert synleggjort ved at alle vert høyrd og sett og vert møtt med respekt.

LÆRINGS- OG UTVIKLINGSSYN

I kultur og oppvekstetaten i Tokke kommune trur vi på at alle vil lære og utvikle seg, og at det er rom for barn og vaksne som er nysgjerrige og som vågar. Vi trur at eit godt og trygt lærings- og utviklingsmiljø sikrar meistring.

Den profesjonelle tilsette - vaksenrolla

I verksemdene i kultur- og oppvekstetaten møter innbyggjarane tilsette som  

· er profesjonelle

· er kompetente

· kan rettleie 

Barn og unge møter tydelege vaksne, som

· er gode rollemodellar

· vågar å setje grenser

· kan motivere 

· stiller krav 

UTVIKLINGSMÅL FOR BARNEHAGE/SKULE 

Kommunen sine mål gjev uttrykk for kva vi meiner er idealsituasjonen for barnehagane/ skulane. Desse måla bygger på gjeldande rammeplan/Kunnskapsløftet 2006 og Barnehagelov/Opplæringslov med forskrift.  

Innhald.
MÅL:

Barnehagen som pedagogisk verksemd, har fokus på barns læring i eit trygt miljø.

Skulen arbeider for ei fagleg utvikling hjå elevane slik at dei når kompetansemåla i faga. 

Delmål:

· Det vert arbeidt med lokale læreplanar/årsplanar. Planane vert drøfta og vurdera kvart år.

· Kommunikasjon, språk og tekst har eit særleg fokus i barnehagane, og det er eit særleg fokus på basisfaga norsk, matematikk og engelsk i skulane.

· Tilpassa opplæring/Individuell tilrettelegging er i tråd med menneskesyn og læringssyn. 

· Tilpassa opplæring/individuell tilrettelegging visast i barnehagane/skulane sine planar.

· Personalet har kunnskap om varierte arbeidsmetodar og ulike læringsstrategiar.

· Entreprenørskap er ein gjennomgåande strategi for verksemdene. Dette er synleg i organisering, samarbeid og læringsstrategiar, og er ein strategi for å nå kompetansemåla i faga.

· Medverknad er ein føresetnad for å gjennomføre entreprenørskap.

Alle har rett til å seie kva dei meiner om alt som gjeld dei sjølve, og meiningane deira skal telje. Retten til medverknad skal vera synleggjort gjennom verksemdsplanar og interne arbeidsplanar.

Organisasjon og kommunikasjon.
MÅL I:

Barn og unge opplever kontinuitet og samanhengar i oppveksten. 

Delmål

· Det er eit aktivt samarbeid mellom barnehagane, grunnskulane, vidaregåande skule, og med føresette. 

· Det er eit aktivt samarbeid mellom verksemdene innan Kultur og oppvekst, som barnehage/skule – kulturskule/bibliotek/ungdomsklubb, og barnehage/skule og andre instansar, som helse, barnevern, museum og høgskule.

· Det er opne kommunikasjonsliner mellom dei ulike nivå i kommunen, og desse linene er kjent for alle. 

· Verksemdene legg til rette for bruk av digitale verktøy, både for barn, elevar og vaksne. I skulane er eit av kommunikasjonsverktøya Fronter.

MÅL II:

Skulane og barnehagane i Tokke kommune utviklar seg som lærande organisasjonar.

Delmål

· Skulane/barnehagane har fokus på entreprenørskap, tilpassa opplæring/individuell tilrettelegging og fleksible organisasjonsformer.

Fleksibel organisering tyder:

· fleksibel bruk av tidsressurs (i tråd med lokale avtalar/avtaleverk)

· fleksibel bruk av personale (i tråd med lokale avtaler/avtaleverk)

· fleksibel bruk av fysisk miljø / lokalar

· fleksibel bruk av læringsstrategiar og arbeidsmetodar

Personalet.
MÅL:

Tokke kommune er ein arbeidsplass der det er lagt til rette for at kvar einskild arbeidstakar kan få utvikle seg i eit sosialt og fagleg arbeidsmiljø.

Delmål:

· Kommunen stimulerar arbeidstakarane aktivt til kompetanseheving.

· Kommunen sin kompetanseutviklingsplan synleggjer at vi har forståing for at kompetanseheving går føre seg i ulike samanhengar, t.d. kurs, ekskursjonar, rettleiing, utviklingsarbeid, fora for refleksjon, studielitteratur m.m.

· Planen for sektoren byggjer på kartlegging av personalet sine behov. Tiltaka er prioritert i høve til nasjonale og lokale føringar.

· Den lokale kompetanseutviklingsplanen er ein del av verksemdsplanen.

Tokke kommune har eiga personalhåndbok som inneheld mellom anna: permisjonsreglement, reglement for tilsetjing og introduksjon og rutiner ved utviklingssamtaler. (Kommunen har avtale om eit inkluderande arbeidsliv, såkalla IA bedrift.)

Kvalitetsvurdering.
MÅL:

Tokke kommune sikrar at barnehagane/skulane har høg kvalitet, og at krav i barnehagelov/opplæringslov og forskrift blir oppfylte. 

Delmål

· Tokke kommune har utarbeidd eit system for kvalitetsvurdering i skulen, i tråd med opplæringslova § 13 – 10. 

· Kvar barnehage/skule gjennomfører barnehage-/skulebasert vurdering etter ein slik mal:

	1. år
	2.år
	3.år
	4.år

	Eigen vurdering,

eige val av vurderingsområde
	Kommunen vel vurderingsområde
	Brukarundersøking
	Ekstern vurdering


· Det vert gjennomført brukarundersøkingar kvart fjerde år. Unnateke er Elevundersøkinga som skal gjennomførast kvart år (jf. forskrift til opplæringslova § 2-3). Elevundersøkinga er eit viktig verktøy i høve til å vurdere læringsmiljøet i skulen. Resultatet av desse undersøkingane er utgangspunkt for utviklingsarbeid i verksemdene. Resultatet vert også drøfta internt i verksemdene og på etatsnivå.

· Alle skular med aktuelle trinn gjennomfører fylgjande målingar av læringsutbytte:

· Nasjonale prøver

· Kartleggingsprøver (barneskular)

· Karakter og læringstøttande prøver (ungdomskular)

· Andre målingar av læringsutbytte 

· Karakterar for eksamen og standpunkt på 10.årsteg skal samlast og bearbeidast. Skulefagleg ansvarleg syter for at resultat frå alle skulane blir samla, bearbeidd og presentert på ein måte som legg til rette for drøftingar på ulike nivå. Resultata drøftast internt på skulane, i møter med elevar og føresette, i møte mellom skular og i møte mellom skular og skuleeigar og i politiske utval. 

· Barnehagar/Skular nyttar anna aktuelt kartleggingsmateriell i sitt pedagogiske arbeid. Kva for materiell som vert nytta kjem fram i verksemdsplanane.

